
Annotaciya. Maqalada kitapxanalarda kitapqumarlıq mádeniyatın rawajlandırıwda 

innovaciyalıq metodlardı qollawdıń áhmiyeti haqqında sóz etiledi. 

Tayanısh sózler: Kitapxana, innovaciyalıq iskerlik,  kitapxananıń innovaciyalıq 

potencialı. 

ON THE IMPORTANCE OF APPLYING INNOVATIVE METHODS LIBRARIES 

Annotacia. The article talks about the importance of applying innovative methods in 

libraries. 

O ВАЖНОСТИ ПРИМЕНЕНИЯ ИННОВАЦИОННЫХ МЕТОДОВ В 

БИБЛИОТЕКАХ 

Аннотация. В статье говорится о важности применения инновационных 

методов в библиотеках. 

Ключевые слова: библиотека, инновационная деятельность, инновационный 

потенциал библиотеки. 

 

Prezidentimiz Sh. Mirziyoyev “Búgin hesh bir tarawda ilim jetiskenlikleri hám 

innovaciyalıq texnologiyalardı ámeliyatta qollamay turıp rawajlanıwǵa erisip bolmaydı.  

Bul bolsa keń hám zamanagóy bilimge iye kadrlardı tayarlaw, olardıń mamanlıǵın asırıw, 

shet el tájiriybelerdi ózlestiriw sıyaqlı aktual wazıypalardı aldımızǵa qoyıp atır”, sonday-aq, 

«Jáhán tariyxı sonnan dárek beredi, hár qanday jańa civilizatsiya, jańa Oyanıw dáwiri kitap hám  

kitapxanalardan baslanadı»,  - degen pikirlerdi aytıp ótken edi.  

Haqıyqattan da, Jańa Ózbekstan óz  rawajlanıwın kitapxanalar iskerligin túpten jańalaw 

hám innovaciyalıq ideyalardı ámeliyatqa nátiyjeli qollanıwdan basladı.  

Bul tuwrı jol edi, sebebi, hámme ilimiy-izertlew islerdiń tiykarı kitapxanalarda alıp 

barıladı. Ilimiy-izertlew jumısları bolsa, mámlekettiń rawajlanıwına xızmet etedi.  

Zamanagóy jámiyette júz berip atırǵan prosessler kitapxana xızmetkerlerinen turaqlı 

túrde jańa ideyalar, jumıs túrleri, quralları hám metodların, basqarıw háreketlerin izlew, olardıń 

iskerligin analiz etiw, maqset hám wazıypaların anıqlaw zárúrligin payda etpekte.  

Innovaciyalardan turaqlı paydalanıw kitapxana xzmetkerleriniń eń quramalı kásiplik 

wazıypası bolıp tabıladı.  

Belgilengen wazıypalardı ámelge asırıwdıń innovaciyalıq jantasıwları kitapxana 

qánigelerinen iskerlikti shólkemlestiriw, basqarıw hám ámelge asırıwǵa járdem beretuǵın bilim, 

kónlikpe hám ilmiy tájriybelerge ıye bolıwdı talap etedi.  

Keyingi waqıtlarda «innovaciya», «innovacion nátiyje», «innovaciya jetiskenlikleri» 

sıyaqlı atamalar hám sózler keń isletilip atır. 

Innovaciya inglis tilinen «Innovations» sózinen alınǵan bolıp, kiritilgen jańalıq, oylap 

tabıw degen mánisti ańlatadı. 

Kitapxanadaǵı innovaciyalar haqqında aytar ekenbiz, bular social-mádeniy túrdegi 

jańalıqlar ekenligin este tutıwımız kerek.  

Kitapxana-málimleme tarawı qánigeleri arasında innovaciyalardıń áhmiyeti haqqında 

túrlishe pikirler bar.  

Kitapxana innovaciyaları kitapxanalardıń ilimiy hám metodikalıq iskerligi sheńberinde 

"aldıńǵı kitapxana tájiriybesi"n tarqatıw quralı retinde kitapxana jumısın jetilistiriwdiń jańa 

metodların izlew iskerliginen ibarat. 

Búgingi kúnde kitapxanalarda kitapqumarlıq mádeniyatın rawajlandırıwda innovaciyalıq 

metodlardı qollaw oǵada áhmiyetli.  

Sebebi, innovaciya jámiyet rawajlanıwınıń eń áhmiyetli faktorlarınan biri sanaladı.  

